
Menteri Sains, Teknologi dan Inovasi, Khairy Jamaluddin. - Foto BERNAMA

KUALA LUMPUR: Kerajaan akan menggunakan perisian berteraskan
analitik data raya (BDA) dan kecerdasan buatan (Al) bagi merangka
kaedah pengurusan pandemik COVID-19 yang lebih bersasar.

Menteri Sains, Teknologi dan Inovasi, Khairy Jamaluddin, ketika

menjelaskan perkara itu, berkata pendekatan sedemikian bakal dilaksana
menerusi Pengecaman Lokasi Panas untuk Libat Urus Dinamik (HIDE).

"Pada jam 4 petang ini, saya akan mengumumkan pelaksanaan HIDE yang
dibangunkan oleh kerajaan dengan menggunakan BDA dan Al.

"la (kaedah) bakal membolehkan kerajaan melaksanakan penyelesaian
secara lebih bersasar dalam menguruskan pandemik,’ katanya menerusi
akaun Twitter,@Khairykj, hari ini.

I DISYORKAN UNTUK ANDA

 Lokasi berisiko COVID-19
meningkat dikesan HIDE

« HIDE pamer senarai lokasi berisiko
» 6 daerah di Selangor kena PKP

» Tiada pertimbangan laksana PKP
semula - PM

Perdana Menteri, Tan Sri Muhyiddin Yassin, Sabtu lalu dilaporkan, berkata
kerajaan akan menilai semula pelaksanaan Perintah Kawalan Pergerakan
(PKP) yang sedang berkuat kuasa, khususnya di negeri berdepan
peningkatan kes positif COVID-19 secara mendadak.

Penilaian semula itu penting untuk memastikan penguatkuasaan
prosedur operasi standard (SOP) dan corak tindakan yang diambil
berkesan bagi membendung penularan COVID-19 di negara ini.

Sehubungan itu, kerajaan ketika ini menggunakan sistem amaran awal,
iaitu HIDE bagi mengenal pasti kawasan atau premis yang berisiko
menyumbang kepada penularan jangkitan COVID-19 di lokaliti tertentu.

Menerusi sistem itu, pemantauan bakal dilakukan setiap hari bagi
mengesan lokasi tumpuan awam yang berdepan risiko tinggi, sekali gus
memberi peluang kepada kerajaan merangka tindakan penyelesaian
secara bersasar dan terbaik.

Sistem HIDE dibangunkan bersama oleh Bank Negara Malaysia (BNM)
dan Kementerian Kesihatan (KKM) bertujuan memberi amaran awal
dalam mencegah ledakan jangkitan COVID-19 dengan menggunakan data
daripada aplikasi MySejahtera.

Penggunaannya sebelum ini sudah dilaksana menerusi arahan penutupan
22 daripada 1,073 bazar Ramadan yang sedang beroperasi di seluruh
negara selepas dikenal pasti sebagai kawasan berisiko tinggi sehingga
berupaya menjadi punca penularan jangkitan COVID-19.

